REPUBLIKA E KOSOVES - PEINYB/ITHKA KOCOBO - REPUBLIC OF KOSOVO
GJYKATA KUSHTETUESE

YCTABHMU C¥ /]
CONSTITUTIONAL COURT

Prishtiné, mé 17 dhjetor 2014
Nr. ref.:VMP 739/14

VENDIM PER MASE TE PERKOHSHME

né
Rastin Nr. KI167/14
Parashtrues

Zelqif Berisha,
pronar i NTP Unio Commerce

Vlerésim i kushtetutshmérisé sé
Aktgjykimit té Kolegjit té Apelit té Dhomés sé Posacme té Gjykatés
Supreme té Kosovés pér ¢éshtje né lidhje me Agjenciné Kosovare té
Privatizimit, AC-I-13-0045-A0001, té 26 gershorit 2014

GJYKATA KUSHTETUESE E REPUBLIKIS SE KOSOVES

e pérbéré nga:

Enver Hasani, kryetar

Ivan Cukalovié, zévendéskryetar
Robert Carolan, gjyqtar

Altay Suroy, gjyqtar

Almiro Rodrigues, gjyqtar
Snezhana Botusharova, gjyqtare
Kadri Kryeziu, gjyqtar, dhe

Arta Rama-Hajrizi, gjyqtare

Parashtruesi i kérkesés
1. Parashtrues éshté z. Zelqif Berisha, pronar i NTP Unio Commerce, me seli né

komunén e Hanit té Elezit, i pérfagésuar nga z. Alexander Borg Olivier, avokat
né Prishtiné.




Vendimi i kontestuar

2.,

Parashtruesi konteston Aktgjykimin e Kolegjit t€ Apelit t¢ Dhomeés sé Posa¢gme
té Gjykatés Supreme té Kosovés, lidhur me Agjenciné Kosovare té Privatizimit
(né tekstin e métejmé: DHPGJS), AC-1-13-0045-A0001, té 26 gershorit 2014,
me té cilin ishte vértetuar Aktgjykimi i Kolegjit té Specializuar t¢ DHPGJS, C-I-
12-0042 1 20 marsit 2013.

Parashtruesi i kérkesés aktgjykimin e kontestuar e kishte pranuar mé 14 korrik
2014.

Objekti i céshtjes

4.

Objekt 1 ¢éshtjes sé kérkesés éshté vlerésimi i kushtetutshmérisé sé Aktgjykimit
té Kolegjit té Apelit (AC-I-13-0045-A0001, té 26 gershorit 2014), pér té cilin
parashtruesi pretendon se i ka shkelur té drejtat e tij té€ garantuara me nenin 3
[Barazia para Ligjit], nenin 31 [E Drejta pér Gjykim té Drejté dhe t€ Paanshém],
nenin 32 [E Drejta pér Mjete Juridike], nenin 46 [Mbrojtja e Pronés], nenin 53
[Interpretimi i Dispozitave pér té Drejtat e Njeriut] dhe nenin 54 [Mbrojtja
Gjygésore e té Drejtave] té Kushtetutés sé Republikés sé Kosovés (né tekstin e
meétejmeé: Kushtetuta), si dhe té drejtave té tij garantuara me nenin 6 [E Drejta
pér njé proces té rregullt] dhe nenin 1 [Mbrojtja e Pronés] té Protokollit Nr. 1 té
Konventés Evropiane pér té Drejtat e Njeriut (né tekstin e métejmé: KEDNJ).

Pérvec késaj, parashtruesi kérkon nga Gjykata Kushtetuese e Republikés sé
Kosovés (né tekstin e métejmé: Gjykata) qé té vendosé Masé té€ pérkohshme,
pérkatésisht “Ta ndalojé AKP-né, drejtperdrejt ose térthorazi, nga tjetérsimi i
¢do prone qé éshté né posedim té parashiruesit té kérkesés ose per té cilen ai
mund té keté titullin ligjor, duke pérfshiré tjetérsimin e métejshem té
aksioneve né Ndér. e Re Grand Hotel SHPK, dhe ¢do proné né posedim ose
pronési ose né lidhje me kompaniné [...J".

Baza juridike

6.

Kérkesa bazohet né nenin 113.7 dhe 21.4 té Kushtetutés, né nenet 27 dhe 47 té
Ligjit, Nr. 03/L-121 pér Gjykatén Kushtetuese té Republikés sé Kosovés, dhe né
rregullat 54, 55 dhe 56 (c) t& Rregullores sé punés té Gjykatés Kushtetuese té
Republikés sé Kosovés (né tekstin e métejmé: Rregullorja e punés).

Procedura né Gjykaté

ME 14 néntor 2014, parashtruesi dorézoi kérkesén né Gjykate.

Meé 24 néntor 2014, Kryetari i Gjykatés, me Vendimin GJR. KI167/14 caktoi
gjiygtarin Kadri Kryeziu gjyqtar raportues. Té njéjtén dité, Kryetari, me
Vendimin, KSH. KI167/14 caktoi Kolegjin shqyrtues té pérbéré nga gjyqtarét:
Robert Carolan (kryesues), Almiro Rodrigues dhe Ivan Cukalovié.




10.

MEé 26 néntor 2014, Gjykata e informoi parashtruesin pér regjistrimin e
kérkesés. T€ njéjtén dité, Gjykata i dérgoi njé kopje té kérkesés DHPGJS-sé dhe
Agjencisé Kosovare i€ Privatizimit (né tekstin e métejmé: AKP).

ME 8 dhjetor 2014, Kolegji shqyrtues shqyrtoi raportin e gjyqtarit raportues dhe
me shumicé votash i rekomandoi Gjykatés né pérbérje té ploté ta refuzojé
kérkesén pér Masé té pérkohshme si té pabazuar.

Pérmbledhja e shkurtér e fakteve

11.

12.

13.

14.

15.

16.

37,

18.

Né vitin 2005, né kuadér té procesit té privatizimit, Agjencia Kosovare e
Mirébesimit (né tekstin e métejmé: AKM), inicioi njé "Spin Off Special” té
shitjes, pérmes privatizimit, té€ objekteve té Hotelit Grand né Prishtiné.

Pas pérfundimit té procesit té ofertimit, kontrollit té historikut, dhe ¢éshtjes
gjyqésore né Dhomén e Posagme, AKM-ja kishte shpallur si ofertues fitues
parashtruesin e kérkesés.

MEe 10 gusht 2006, AKM-ja lidhi kontratén me parashtruesin pér t’i shitur kétij
téré kapitalin aksionar té Ndérmarrjes sé Re Grand Hotel SHPK (né tekstin e
meétejmeé: Grand Hotel). Si rrjedhojé, kapitali aksionar ishte transferuar né
meényré té ploté dhe aksionet e Hotelit Grand ishin regjistruar né Ministriné e
Tregtisé dhe Industrisé né emér té NTP Unio Commerce.

Kontrata e lidhur mes AKM-sé dhe parashtruesit, detyronte parashtruesin pér
té pérmbushur disa kushte té pércaktuara né marréveshjen e zotimeve. Né
mesin e atyre kushteve ishin zotimet pér té realizuar investime té caktuara
financiare né ndértesén e Hotelit Grand, dhe punésimin e njé numri té caktuar
té punétoréve brenda njé afati té caktuar kohor.

Mé 31 maj 2012, Bordi i Drejtoréve té AKP-sé€, si pasardhése ligjore e AKM-sé,
me arsyetimin se parashtruesi nuk kishte vepruar né pérputhje té ploté me
zotimet pér investime dhe punésim g€ ishin té pércaktuara né marréveshjen e
zotimeve, njézéri mori vendim pér kthimin e té gjitha aksioneve té blera nga
parashtruesi.

Si rezultat i vendimit té Bordit té Drejtoréve té AKP-s€, aksionet dhe Hoteli
Grand tani jané nén administrimin e AKP-sé.

ME 8 gershor 2012, parashtruesi paraqiti padi né DHPGJS-sé. Parashtruesi po
ashtu paraqiti kérkesé pér Masé té pérkohshme, duke kérkuar nga DHPGJS-né
té ndalojé AKP-né nga tjetérsimi i aksioneve té Hotelit Grand tek palét e treta
deri né marrjen e vendimit pérfundimtar pérkitazi me meritat e padisé.

MEé 29 gershor 2012, Kolegji i Specializuar i DHPGJS-sé (Aktvendimi, C-I-12-
0042), kishte refuzuar kérkesén pér Masé té pérkohshme, duke arsyetuar se pér
Iéndén né fjalé nuk ka asnjé indikacion se ndonjé dém i menjéhershém dhe i
pariparueshém mund té shkaktohet dhe i cili nuk mund té zhdémtohet né
meényré té arsyeshme dhe me ané té njé kompensimi financiar.




19.

20.

22,

23.

Si rezultat i ankesés sé parashiruesit, mé 27 shtator 2012, Kolegji i Apelit té
DHPGJS-sé (Aktvendimi, AC-I-12-0042), ankesén e parashtruesit e pranoi si
pjesérisht té bazuar dhe vendosi qé: “AKP-sé i ndalohet tjetérsimi i aksioneve té
New Co Hotel Grand tek palét e treta, deri né vendimin pérfundimtar mbi
meritat e padisé”.

MEé 20 mars 2013, Kolegji i Specializuar i DHPGJS-sé ( Aktgjykimi, C-I-12-0042
té 20 marsit 2013), padiné e parashtruesit e refuzoi, si té pabazuar, me
arsyetimin se vendimi i AKP-sé pér té ushtruar térhegjen e aksioneve té€ Hotelit
Grand ishte i vlefshém.

Kundér Aktgjykimit t€ Kolegjit té Specializuar t€ DHPGJS-sé, parashtruesi
ushtroi té drejtén e ankesés né Kolegjin e Apelit t¢ DHSPK-sé, pér shkak té
shkeljeve esenciale té procedurés, vlerésim té gabuar té fakteve, dhe
interpretimit té gabuar té sé drejtés materiale.

Mé 26 gershor 2014, Kolegji i Apelit t€ DHSPK-sé refuzoi, si té pabazuar,
ankesén e parashtruesit dhe vértetoi Akigjykimin e Kolegjit té Specializuar té
DHPGJS-sé ( C-1-12-0042 té 20 marsit 2013).

Né aktgjykimin e saj, DHPGJS-ja konstatoi dhe pérfundoi si né vijim:

“Kolegji 1 Ankesave konsideron se paditési nuk 1 ka plotésuar
substancialisht kushtet e pércaktuara me marréveshjen e zotimeve, dhe mos
plotésimi i tyre éshté e qgarté se paraget shkelje t¢ madhe té obligimeve
kontraktuale té marréveshjes ( gé éshté parakusht pér vendimin refuzues),
dhe kétu nuk ka pasur asnjé kundérshtim té argumentuar, as té vete
paditésit. Nga shkresat e léndés kolegji i Ankesave gjeti se kishte disa
parashtresa nga e paditura gé ia dérgonte paditésit duke ia térhequr
vérejtjen pér kalimin e afateve pér pérmbushje té obligimeve, madje kishte
edhe penallti pér kété déshtime, megjithaté, paditési nuk ka arritur gé t'
plotésoj zotimet e marra me marréveshje”.

Pretendimet e parashtruesit dhe kérkesa pér Masé té pérkohshme

24.

25.

Ashtu si¢c u cek mé lart, parashtruesi pretendon se Aktgjykimi i Kolegjit té
Apelit té¢ DHPGJS-s€ (AC-I-13-0045-A0001 i 26 gershorit 2014), duke vértetuar
Aktgjykimin e Kolegjit té Specializuar t¢ DHPGJS-sé (C-I-12-0042 i 20 marsit
2013) ka shkelur té drejtat e tij té garantuara me Kushtetuté, pérkatésisht nenin
3 [Barazia para Ligjit], nenin 31 [E Drejta pér Gjykim té Drejté dhe té
Paanshém], nenin 32 [E Drejta pér Mjete Juridike], nenin 46 [Mbrojtja e
Pronés], nenin 53 [Interpretimi i Dispozitave pér té Drejtat e Njeriut] dhe nenin
54 [Mbrojtja Gjygésore e té Drejtave], si dhe té drejtat té tij garantuara me
nenin 6 [E Drejta pér njé proces té Rregullt] dhe nenin 1 [Mbrojtja e Pronés] té
Protokollit Nr. 1 té KEDNJ-sé.

Parashtruesi, pérvec kérkesés pér té anuluar aktgjykimin e kontestuar, kérkon
qé Gjykata té vendosé Masé té pérkohshme, pérkatésisht “Ta ndalojé AKP-né,
drejtpérdrejt ose térthorazi, nga tjetérsimi i ¢do prone gé éshté né posedim té
parashtruesit té kérkesés ose pér té cilén ai mund té keté titullin ligjor, duke




26.

pérfshiré tjetérsimin e métejshém té aksioneve né Ndér. e Re Grand Hotel
SHPK, dhe ¢do proné né posedim ose pronési ose né lidhje me kompaniné [...J".

Parashiruesi arsyeton se “nése ndonjé proces 1 métejshém tjetérsimi
ndérmerret nga ana e AKP-sé né kété fazé, si¢ tregohet nga faktet e ¢éshtjes
deri mé tani, do té paragiten pasoja té rénda dhe té papérmirésueshme, té
démshme pér parashtruesin e kérkesés dhe té cilat sipas té gjitha gjasave nuk
mund té kompensohen né ményré adekuate apo té rregullohen me kompensim
financiar’.

Vierésimi i kérkesés pér Masé té pérkohshme

27,

28.

29.

Né ményré gé Gjykata té lejojé Masé té pérkohshme né pajtim me nenin 27 té
Ligjit dhe me rregullin 55 (4) dhe (5) té Rregullores sé punés, duhet té
konstatojé se:

Neni 271 Ligjit

1. Gjykata Kushtetuese sipas detyreés zyrtare ose me kérkesé té palés mund
té vendosé pérkohésisht masa té pérkohshme ndaj njé céshtjeje qé éeshté
objekt i procedurés, nése kéto masa jané té nevojshme pér té evituar rrezige
ose déme té pariparueshme, ose nése marrja e kétyre masave té
pérkohshme éshté né interes publik.

Rregulli 55 (4) i Rregullores

(a) pala qé kérkon Masén e pérkohshme ka treguar rastin prima facie pér
meritat e kérkesés dhe, nése akoma nuk éshté vendosur pér
papranueshmériné e saj, rastin prima facie pér papranueshmeériné e
keérkesés;

(b) pala gé kérkon masé té pérkohshme ka déshmuar se do té pésojé déme té
pariparueshme nése nuk lejohet Masé e pérkohshme.

(c) Masa e pérkohshme éshté me interes publik.
Rregulli 55 (5) i Rregullores

Nése pala gé kérkon Masé té pérkohshme nuk paraget déshmité e
nevojshme, Kolegji shqyrtues do té rekomandojé refuzimin e kérkeses”.

Né kété drejtim, Gjykata véren se parashtruesi nuk ka paraqitur ndonjé
argument dhe as nuk ka paraqgitur ndonjé evidencé, pse dhe si Masa e
pérkohshme éshté e nevojshme pér té evituar rrezige, ose déme té
pariparueshme, ose nése vendosja e késaj Mase té€ pérkohshme éshté né interes
publik, ashtu si¢ kérkohet me nenin 27 té Ligjit pér Gjykatén Kushtetuese.

Kérkesa pér vendosjen e Masés sé pérkohshme duhet argumentuar mbi baza
reale té shkaktimit té rrezikut apo démit t€ pariparueshém, vlera e t€ cilit éshté
e pakompensueshme né kuptimin material dhe monetar (Shih, KI187/13,




parashtruese N. Jovanovié, Gjykata Kushtetuese, Aktgjykim i 16 prillit 2014,
paragratfi 74).

30. Prandaj, Gjykata Kushtetuese, pa paragjykim ndaj ndonjé vendimi té
métejshém gé do té nxirret nga Gjykata, pér pranueshmeriné ose meritat e
kérkesés né té ardhmen, konstaton se kérkesa pér Masé té pérkohshme duhet té
refuzohet si e pabazuar.

PER KETO ARSYE

Gjykata Kushtetuese, né pajtim me nenin 27 té Ligjit, dhe né pajtim me rregullat 55
(4) dhe (5) dhe 56 (c) té Rregullores sé punés, mé 8 dhjetor 2014, me shumicé votash

VENDOS
I.  TA REFUZOJE kérkesén pér Masé té pérkohshme;
II. T'UAKUMTOJE kété vendim paléve;
III. TA PUBLIKOJE kété vendim né pajtim me nenin 20.4 té Ligjit; dhe

IV. TE SHPALLE se ky vendim hyn né fuqi menjéheré.

"N

